
1 hayto Exxa – Agat caddoh Agaaradak, 
Faxximaah yan gexsit 

  

1.1. Agat caddoh Agaarad akak iyyanam macaay? 

 

 
 

 
 
 

Kinnane – Leh yan migaqak nafimu elle dudnah nan innal, agat caddoh agaarad 
mangoh tan ummatta addat leh tanim kee ummatta sinnih miraacissah tan agaarad 
gexso kinni.  
Agat caddoh agaarad mangoh yan wak elle yakkem kaxxah yan siyaasah taqabi yanih 
yan wak, inkih yan ayyunta maddam xiiqah yan taqabi yamaateh yan waka, sugteh 
tan siyaasah misooynak aki siyaasah masoyna fanah kooranah yanin wak,rageh yan 
siyasaah masoyna oggol waytah tan waka. Qusbah tanim kee gabat agle edde 
haysitanam xiiqanah yanin siyasah gexso xisonuh abanah yaninim kee kalah tan 
caagiida tafeh  tan wak yamateh yan taqabi kinni. 
 
 
 

Hadafa- Guubul yanih yan kookaxaw raqisoonuh, Siyaasah afkanitel itta geyonuh aw 
(Qusbah) Maktaabih xisne  Masoossanam kee kookoxawak edde yawqenih yanin 
gexso abinal asiisonuh edde yantifiiqimenim duudanah.  
 
 

Agat caddol yakkeh yan agaarad xalu bahuuh faxximtah tan ximmooma ahak gubal 
geytimta. 
 

1. “Agat” yakkem kinnik waaytam, caddol aban agaarad guubul geytimah yan 
marak mango gaba edde cullusanam/awlisanam aw  uxxuk mango gabat 
agle leh tanim takkem faxxinta. 

2. Agat caddol yimixxigeh yanim faxxinta- amah mangoh yan marih oggol 
geyamih saami  cato kah aleele 

3. Elle faxximah yan innal koobaahisanam faxximta- Gabat agle leh yan mari 
Xukko kenil anewayatam kee ussun lonuh yanin mabla aracat 
maadisenimih akal yallenim faxxinta፡፡ 

 

1.2. Agat caddoh Agaarad kalah tanih tan kookaxaw edde yafdigeenih yanin 
cogdaadik baxsah lem macaay? 
 

Agat caddoh Agaaradak ittin gey/ negotiation /, kee Idolinna /mediation/Baxsa 
leh yan taama kee gexso leh. 
 

Bica/negotiation/- Doolat kee kalah yan dagara lih aki dagar edde culluse 
kalah inki caagidil yakkeh yan walal, aw mabla elle yaceenih yaninim kee ittin 
gey fanah edde yaamatenih yanin cogda kinni.  

 

Caagidit gabah agle haysitah yan mari ittin_wayat yanih yan mara kinni.  

Idolinna/mediation/ -  
  

Sinni fayxil sidoc hayto dagar awlisak yanih yan tuwaayto 
bicisanam kee loonuh yanin ittin way Xamocoysoonuh edde 
yantifiqimenih yanin cogda kee macal kinni. 

 

 
 

 

Caagidit yangaleh yan mari ittin way leh yan mara kinnuk, walal elle yakkeh 
yan caagidik uggut abak gexsi mara edde cullusonu duudaanah.   
Agat Caddoh Agaarada /National Dialogue/ - Kaxxah yan ittin way kee 
kookaxaw yaffeh yan wak. Aw siyaasah ittin gey waytimah yan wak, agat 
caddol miraacisanah yanin agat caddoh ittingey bahoonuh mango gabat 
agle luk abanah yanin agaarad kinni.  
Caagidit gabat agle haysitah yan mari ittinway leh yan mara dibuk hinnay 
caagidit xayih yan mari edde culam xiiqah.   

 

1.3. Agat caddol yakkeh yan walaalat sayyo kee naddot axawah tan caagiida 
culusanah iyyanama maca kinni? 
 
 

Assagoolla 

Agat caddoh agaarad xalu bahuh gabat agle luk sugeh Iyyonuh baxaabaxsa 
leh yan dagar ceelaloh, sayyo, erkena leh yan maray, qunxxaneyta, Siyaasa 
massooynani kee kalah tanim edde culusanam xiiqanah yanin wak kinni.   
Mangoh tan gabat agle edde haysitanah yanin cogdaadik waar leh yan xalu 
geysiisam kee nadot axawah tan caagidal siyaasa misow bahsiisonuh aracat 
henih yanin baad caddoh madqooqi taniway, sayyo qaadal takkeh tan waalal 
kee agat caddol abanah yanin mangoh yan caagida addat leh tan waalalittet 
gabat agle edde haysitanah yanin wak ken manabla.  
Agat caddol yakkeh yan agaarad  akah abanah yanin hadaf dagoh yan 
udduruh yanih yan taqabi yafdigoonuh tekkek, mangoh yan marih gabah agle 
faxxime waytu bictah. Ittin way leh yan mara edde cullusenik xiiqitah. takkay 
ikkah walalak hadaf doolat kee ummatta fanat yanih yan angaaraw 
massosonuh abanam tekkek, Doolat kee ummatta fanat qusubah yan 
angaaraaw ginoonu tekkek, mangoh yan mari gabat agle edde haysitam 
faxxima.  

 

Nii caagidal, Kuktak cednu elle dudnah nan innak, agat caddoh agaarad akah 
faxximem awak yanih yan taqabi dibuk edde yafdigoonu hiinay baxabaxsa leh 
tan ummattah fanat yanih yan taqabih calli gorrisanam kee doolat kee 
ummatta fanat qusbah yan gexso ginoonuh edde yantifiqimen cogda kinni. 
Amahak Uggut abak mangoh yan marah gabat agle haysitaanam raq mali.   

Gabah asagoli macaah faxxima?  
 Wagarii Caagidal abanah yanin ittin gey ummatta lee katuk oggol geytam 

kee mangoh yan udduuruh saay taaluh aw abinal asiisoonuh mango marih 
gabat agle edde haysittam kaxxa tu^xiiq leeh. 

 Wagarii Caagidal abanah yanin ittin gey ummatta lee katuk oggol geytam 
kee mangoh yan udduuruh saay taaluh aw abinal asiisoonuh mango marih 
gabat agle edde haysittam kaxxa tu^xiiq leeh. 

 Mango mari edde yanih yan walaal abaanam bica abah yan dagaral 
xukkutak inki mabla fanah ken bahaanamih tu^xiiq leh.  

 Gitat yanik waytam yasmiteenim, gabat agle ceedanam kee wadba 
yaynabeenim, Gufanam xiiqewanah yanin sehada edde yasgaalenim kee 
usun lonuh yanin ixxiga kee abak ragat yantifiqimonuh kaxxa cato le? 

 Edde cullusiyi saay kee waar leh yan daddal baaxo caddol yanu abamih dudda 
le. 

 Ellecabbol edde cullusiyi esseerimiya diggoysanam kee itta elle geyyenih 
yanin caagiida abinal asisseenik waytamih katat aboonuh cato leh.  

2 Exxa - Culma - Agaarad koobaahiso 
 

A Footimak hadafitte:- 
 

 Koobaahisiyak /facilitation/  kinnani baaxaqisanama 
 Koobaahisiyyak kinnane kinnih tan gexso/ cogda yaysixigeenimi 
 Koobaahisiyyih masquliyyat wagsiisak tambuleh tan numma akke 

sinnih tan mabla qadoysanama 
 
 

2.1 - Culma 
 

(facilitation) Koobaahisiyya akak iyyanah yanin qangara akak geytimtam 
‘Facile’ akak iyyanah yanin qangarak geyenim kinnuk maqna kak “dagoh 
tan macal faxxam” iyyanam kinni.  
 

 Koobaahisiyya iyyanah yanin wak afkan kee gacsa yacenimik 
inkih tan xisne kee gexso edde yaybuleenih yaninim kinni.  

 Buttah adoytit baxsa leh yan ixxiga kee dudda yayyaqoonuh cato leh.  
 Koobahisiyih masquliyyat inkih tan gexso katatanam kee xalu 

basiisanam kinnuk geytimeh yan xalotul ruffa iyyanam 
maqambalimta. 
 
2.2 - Koobaahise Hadafa  

Koobaahiseh naharsi hadaf butta migaq le taama taamitanam absiisanam 
kinni.  
Tu xalot lee taama akak iyyanam፡- 

• Inkih yan adoytit gabat agle haysitananam absiisanama 
• Waqalat nagay tantifiqimenimi 
• Sehada yaysseh yan gita aw masaakaxa leh yan gital yab absiisanama 
•  Inkih tan mablah hangi yecenik waytam kee inkih tan 

ximmoma cubbi luk tumbulek waytam yasmitenimi 
• Ellecabol gufanah yanin oytat axawah tanik waytam yasmitenimi 
• Ellecabot itta elle geyenih yaninim mixxat leh tan calli takkem xiiqtah tan 

mabla kee siyaasa afkan takkem xiiqtah tanim takkem faxximta.  
 

2.3 - Gaaboyse kee Koobaahise baxsa 
 

 imixxigeh tan gaaboyseh aw dafeyna miraacisah yan marih 
masquliyyat dafeynat gabat agle haysitaanam kee margaqa abaanam 
kinnuk koobaahise masquliyyat  ahak baxsa leeh. 

 Koobaahiseynit usun loonuh yanin mabla xayyoysanamak xaquh raqenih 
suguh gabat aglella leh tan mablooli meqennal aboonuh gita 
masoosanama kenik qambaalimtah.  

 Koobaahiseynit usun lonuh yanin mabla xayyoysanamak xaquh raqenih 
suguh gabat agleela leh tan mablooli xayyoysanam kee inkih yan mari 
gabat agle haysitanam kee abeenih yan yaab kenik yoobenik waaytam 
yasmiten. 

 Koobaahiseynit usun lonuh yanin mabla xayyoysanamak buttah adoytit 
margaqa elle abanah yanin cogda yaybuleenimi.  

 
2.4 - Faxximtah tan mabla 

 

Koobaahisiyyi, oggol leh yan afkan yaalenim esserah፡፡ “ Inki agiruk 
nammay yakke mari diwatah raaqah” akak iyyanah yanin mablal 
axawah tanim akkele. Amah፡-  
 

 Sehaada kasleh yan mara kinon. Takkay ikkah kaxxam meqeh tan 
taama taamitaanam duddanah.  

 Koobrisenih yanin sehada masquliyyat kenih yecenik aw cato kenih 
abenik dibuk taamitah yan mari abam xiiqewah yan taama taamitanam 
kee meqeh yan xalu bahanam duddanah. 

 
 

2.5 - Koobahiseynit Ahak Gubal Tanih Tan Ximmomal yamminenih 

 Sehada gitat tanih tan taama taamitanam faxanah- duudeloonu iyyanamih 
mabla loonuh; 

 Canka sehadak buttah tan sehada yayseh yan margaqal gufanam 
duudanah iyyanamih mabla loonuh, 

 Gabat agle le mari masquliyyat kee caddo xukko keenil kataysekalah inkih 
yan marih mabla inki gidde yakke iyyanamih mabla lonuh. 

 

o Sehada isih bahenih yanin mabla kee taxxera kaxxah 
yan oggol aleelonu iyyanamih mabla loonuh, 

 

 Buttah adoytit kinnih yan mari tatruseh yan margaaqal 
masquliyyat  leh tan caddol esserimiyya beyanam duudanah 
iyyanamih mabla loonuh  

 
 Faxximtah tan aydakaakan kee cogdaadi kenih yeecenik buttah 

adoytitih fanat yanih  yan ittinway, caalat kee faantaxaw 
loowsisaanam duudumtah iyyanaamih mabla lonuh, 

 Gexso meqe gurral ikraarisanam kee currik abinal asiseenik 
meqeh yan xalu baheleh iyyanamih mabla loonuh. 

2.6 - Gexso Modeli 
 

Gexso Model koobaahiseynitih ugutuma kinni. 
 

 Caagid akak iyyanam dafeynah addal walaal edde abanah yanin caagid 
kinnim kee gabat loonuh yanin caagiida kee walal edde abanah yanin 
ximmomma kee calli akah abeenih yanin caagiida wagitama. 

 
 Caagid doorenih yanin ajenxa kee qangaral baaxxaqsimele. Mango 

wak dafeynah ajenxa mango marah qadoysanam kinnuk baxsa luk 
dafeynat gabah agle leh yan marih fayxi addat leeh. 

 

Sadu ፡-  
 

 Gexso akak iyyanam walal elle gexsiisan inna, Abina asiisanah yan 
cogda, Adabi kee inkih tan cogdaadi wagittam kinni. 

 
 kalah yanih yan gita akak iyyanam, Buttah aban taamah gexso,  kee 

walalak addat yanih yan ximmoma wagitam kinni.  

 3 Exxa - Koonoy takke Abni Taamomi 
 

A Footimah hadafitte፡- 
 

 Koonoy takkeh tan koobaahisiyih gexso baaxxaqisanama 
 Ama taamoomi abinal yaybuleenimi 
 Tut maayama iyyanah yaninim yaaybulenimi 
 Koonoy takkeh tan abni taamomi baxabaxsa leh tan gexsol elle 

yantifiqimeenih yanin inna wagsiisak mabla xayyoysanama. 
 

3.1 - Koonoy Takkeh Tan Abniso Taama 
 

Faxe qaynatih dafeyna takkeway, gabat agle leh yan mari faxeh gide yakke 
way aw kalah tanih tan abnisso silacitte abinal asisaanam takkeway 
koobaahiseynit abinal asiisanah yanin koonoy yakkeh yan abni taama edde 
antifiqimelonu iyyanamih taama qambalimta. 
 

Ussun፡- 
 

1. Gabah assagolla allekalah waraanama 
2. Nibiduk Ankaacisanama 
3. Yukkutubenih yanin/edde yaabenih yaninim Uxxuk baaxxaqisanama 
4. Esseroora Ugusanama 
5. Lafa leh tan ximmomak amogacsa abaanama 

 

Abni Taamak # 1 - Gabat agle alekalah waranama 
 

Qembo kee kaxxam faximttah tanim gabah assagolla alle kalah waraanam kinni 
 

 Koobaahiseynitik masquliyyat ken elle yarigenim gabah assagollak currik 
yaninim kinni.  

 Koobaahiseynit mabla yaceenim, Ogolanam, ogolewanam, Sadi mabla 
xayyoysanam maxiiqan, walalak margaaqa ussun abanam kennik 
maaqambalimta. 

    

 Kulli wak hangi kennik gexsol takkem kee walal gexso 
walal abah yan maral cabanam faxxinta. 

 

 

 Koobaahiseynit dagar kee foocal, abanah yanin yaabal usun cubekah 
gabah assagolla haysitanamak sinni dacarisaanam faxximta.  

 

Abni taamak # 2 Nibiduk Ankacisanama 
 

Koobaahiseynitik nammey hayto taama yaab nibiduk ankacisanam kinni. 

 Sehada abtah tan yaab nagay cedoonu duddanam kalbi 
kobxissa hanam kee wagitto uguse kalah nibiduk ankacisanah 
yanin wak kinni. 

 

Abni Taama # 3 - Edde Yaabenim kee Kutubeh tanim 
uxxuk baaxxaqisanama  
Sidooc hayto taama uxxuxusa hayuk baaxxaqisanamih 
dudda kinni.  
 

 Koobaahiseynit edde yaabenih yanin yaabitte uxxuk baaxxaqisak 
gabat aglella abtah tan yaabitte nagay kenik anakacisanam asmat 
allelonu. amannah abaanam mabla qadoysoonu kaxxa cato le, 
qusubah tan mabloolli xayyoysoonuh kaxxa cato leh.  

 

Abni Taamak # 4 - Esseroora Uguugusanama 
 

Feerey hayto abinal aban taama Essero Esseranam kinni 
 

 Walal elle abanam xiqanah yanin mabla xayyoysak gabat 
agle leh yan mari walal elle gexsan inna masoosanam kee 
qusubah tan mablooli elle bahaanah yanin inna 
masoosanama. 

 Koobaahiseynit walal gexsol currik yaninimik ugutak walal elle 
miraacisanam xiiqanah yanin silac keenik essero esseran kinni. 

 

Konoy haytoh Abni taama # 5 -Faxximah yan ximmoma uxxuk amoggacsa 
abanama 
 

Kono hayto abni taama taamak amogacsa abaanam kinni, Amah፡- 
 

 Uxxim kee faxximah yan wak inkih xayyoysaanam xiiqanah yanin lafa leh yan 
caagid bicisanama, 

 Inkih yan walaalak ellecabol amogacsa abanam faxxinta፤ 
 

   Uxxuk amogacsa abaanam walal ellecabo fanah 
maadisonuh cato le, 

 

  

 

 fanak sooliseenih sugen walal qusubuk qembisoonuh kaxxa cato allele.  
 
 

3.2 - Gabataglek currih gacanamih cogdaadi 
 

Koobahiseynit walalat gabah assagolla alewanamah lakin walaalak 
ellecaboh amogacsa meqennal aboonuh kaxxa masquliyyat kenil yanih.  

Amahah maftacak yan caagidih ahak gubal tan cogdaadi kataatanama:- 
 

Qembo Cogda - Essero esseranama 
 

Nammehayto Cogda - Fayu yakkeh yan mabla dafeysaanama 
 

Sidoohayto Cogda - Koobaahiseynit kalaabta yaayaqenimi 
 
 
 

 Walalak Currih gacaanamih Cogda # 1 - Essero Esseranama  
 

Koobaahiseynit cato abanam xiiqanah gide walal abah yan mari Gita malino 
abanam mafaxximta. 
Cato abaanam elle duudonuh essero esserak walal abah yan mari kaxxa 
tu^xiiq leh yan caagidal dibuk hangi acuyak walal abanam abssiselon.       
Gabat assagalo walaal ximmok horeenim yakkelen wak, awak edde nan 
caagidah a ximmo matakka iyyanamih dudda lonuh.    
 

Koobaahiseynit essero esserak walal gabat agleleela mabla yaaynabenim 
xiiqanah. A caagidih kiini currino dacarisanam faxxinta, sabab kak ellecabol 
ellecabo margaqa abtam akak qambalimtam walalat gabat agle leh tan 
sehada kinnimih taagah kobaahiseynit ahat cultam mafaxxinta.   
 
 
 

Currik gacanamih Cogda # 2 - - Fayu yakkeh yan mabla dafeysanama 
 

Koobaahiseynit walal elle abanah yanin ximmoma wagsiisak ossentina mabla 
xayyoysanam duudanah. 
 

Ceelaloh koobaahiseynit ahak gubbal tanih tan ximmoma uguusanam duddaanah፡- 
 

“itta ceelaah yan gital X aw aki mari leh yan mabla taamitam arigeh.  
awak yibixenih yanin caagidih a doorit Nameyheeleh dooritih tabixenim sin 
kasiisah.  
Koobaahiseynitik Dayyoysenih yanin ossentina mabla akah dayyosenim 
gabat agleleela mabla elle yayyaqonuh abenim kee gabat agleleela ellecabo 
margaqa abaanamih ruksat yellenik, dagah amol yesceesenih yanin 
koobaahiseynit currinot mabodda, currinok dacaarsimanama.  
 

Gabah asagollak currih gacanamih cogda # 3 - Koobaahiseynit kalaabta 
yaayaqenimi 
 

koobaahise gabat agleleela faxxah tan baxsa leh yan ixxiga 
yaalenih yanin wak gabat agleleelah tacem duddah. 

Amannah yan caagid yanih yan wak koobaahise sini masquliyyatak awaquk 
gabat agleleelah elle faxximah yan innal isik leh tan ixxiga kenih acayuk 
akah sugteh tan koobaahise weeloh gactaamih dudda leh.  
 

Ceelalloh Koobaahise ahak gubal tanim intamih dudda leeh:  
 

“Dagoh yan udduuruh koobaahiseyni kaalabta ayaquk awak yanih yan yaabal 
sanaaqattak qambalimtah tan caddo dago baaxxaqsa sinih abuwa ….” 
 

Dacayro/Dawro ፡- 
 

• Koobaahise kalaabta mango wak yaayaqenim yaabak fannat 
radaanamih dereemu bahonuh gita fakta. Mangoh yan wak 
koobaahise leh yan masquliyyatak yawqeenim currinol daremu 
bahah yan wak lem ariguk cubbi abanam faxxinta.  

4 Hato Footima - Qembo Kee Yakkumik ciggili 
 

A Footimah Hadafitte፡- 
 

 Koobaahiseynit gubat miraacsimah yan walala elle qembisanah yanin inna 
yaybulenimi.  

 Baxaabaxsa leh yan walalak qembo elle aban inna wagsiisak ada^fakkot 
abanama 

 Qembo kee yakkumik ciggili gabat aglelelaah hangi ankuse      
kalah illa ellecabo fan sugusanamih gexso yaybuleenimi. 

 

4.1 - Culma - Qembo kee Yakkumik Cigili 
 
 

Abanah yanin walalitte faxximah yan gexsoh gita hooranam takkeh. Walalak 
addat qaduwiyi anewek mangoh yan wak elle yakkeh yan innal walala 
faxximah yan caagidak irro yakke wak leh.  
 

4.2 - Qembisonuh Cato Takkem Xiiqtah Tan Footima 
 

Qembo ahak gubal tanih tan sidooca exxaxi aleele. 
 

#1 - Hadafa- Walalak hadaf kee walal elle abanam kinnih tanim elle 
qadoysanah yaninim kinni. Walalak qambalimah yan xalu elle qadoysanam 
duddunah.   
 

#2 - Gexso - Amah walal elle abanah yanin inna, margaqa elle aban 
inna, aw walalak addat edde yantifiqimenih yanin silaacitte elle 
baxxaqisanah yanin kinni.  
 

#3 - Ayro yaybule lucu- Inkih tan dafeynah ayro sugtu waytah gide 
kee abinal abanah yanin taamoomi edde takkeh tan udduur elle 
baaxxaqisan arac kinni.  
 

Qembol culutah tan caagiidah hadafitte, Gexso kee Ayroorah yaybule luc 
ahak gubal elle yanih yan innal yablenim dudduntah.  
 

Hadafa፡- 
 

 Walala edde abanam macaay፤ 
 Walalak Cuddud፤ 

 Butta margaqa abtaamih idini yaceenimi፤ 
 Qambalimah yan xalu፤ 

Gexso፡- 
 

 Walaal aninnal xisanam duudunta፤ 
 Ammunta aninnal kura kuranah aw aninnal gablusanah 
 Walalah abinal asissan cogda kee silaacitte ፤ 
 Margaaqa aninnal abaanah ፤ 

 

Udduuru፡- 
 

 Kulli footimah yeceen udduuru 
 Ittat beyah yan udduuru 

 

4.3 - Raagisanam faxxinta caagida raagisanama 
 

Raagisanama akak faran caagida elle raagisan inna qembol yaaybulenim 
duddanah. raagisan cagidda iyyanah yanin wak፡- 
 

 Foyyah yan Fliipcharti gidaarak bagul takranama.  
 

 Awak walalah faxxime sinnim raagisanam akak faxxinta caagida, 
Esseroora kee loonuh yanin meysi inkih bagul kak ankutubelonu 

 
 Ossetinah udduur dagnak ugutak ragisanam akak faxan caagiida 

elle ankutubele 
 

Elle raagan arac iyyanah yanin wak hospital kee taayara gita bagul yanih 
yan sehada ayfaafay elle qambaltah tan araha lih itta ceelsiisnam dudnah 
 

Raaga akah faxxintam macaay? 
 

Raagisanamih cogda walalak cuddud loowsiisonuh kaxxa cato le. Cogda 
koobaahiseynitih kaxxa cato leh.  
 

 Walal elle abanah yanin ximmol hangi ace kalah yan caagida raqisele, 
 Wala ammunttah qusbah tan caagiida yaarigoonuh kaxxa cato lee, 
 Fooca fanah walal elle abanam faxximah yan caagiida dooronuh cato le. 

 

Caagida raagisanah iyyanah yanin wak dagoh yan udduuruk sara walal 
edde aboonuh masoosanah iyyanam kinni. lakin raagay akak iyyen 
caagidal walal abekah cabenik aamanti aleewanamih taqabi katassah. 

5 Hato Footima – Edde Xinta Bicisanama  
 
 

A footimah hadafa: 
 

 Walal abaanah yanih wak gufam xiqah yan taqabi yaaybuleenimi, 
 Walal abaanah yanin wak faxximah yan edde xinta bicisaanama 

Ogol leh yan walalih gexso elle ginan inna yaaybulenim፤   
 Walal edde xinta bicisanama butta milaagu elle bahanam xiiqanah yanin 

inna yaaybullenimi.   
 Taqabi kataysah yan caagid yaafeh yan wak madqat yafdigeenim 

elle duudan inna wagsiisak mabla xayyoysanama  
 

5.1 - Edde xinta akak iyyanam macaay?  
 

Walaal maqenal aboonuh walalak gexso kee gabat agleleelak caalat edde 
xiinisan edde xinta gabat agleela ayaaqele. Anah yan mayfakkana walalak 
miraacsimeyna xiiqsita.  
 

Walal miracsimeynak Edde xinta, aw defeynat gabah agle leh yan marih 
caalat afkan iyyeneh seecanam duuduntah.  
 

Koobaahiseynit faxeqaynatih dafeyna abaanah yanin wak edde xinta aw 
dafeyna miracsimeynat tanik waytam yasmiteenim faxxinta.  
 

 
5.2 - Timmixigeh Tan dafeynah Edde xintak Ceelalo 
 

Ceelalol dagar akak xaganah yanin edde xinta  
 

 Inkih tan mabla nibiduk ankacisanama፤  
 Inkih yan mari xayyoysanah yan mabla assakaxxelon፤ 
 Inki sehadayti yab abah yan wak fanat yaabanam maduduntta 
 Walalak addat aben yab inkih walal elle abeenih yanin aracal raqele.  
 Baxabaxsa leh yan mabla asakaxxeno,gita leh yan gurral 

itta lih yab abenno, lakin giddi kee ittinway fanah itta 
mabeyna 

 
 

5.3 - Walalak/Dafeynak Edde Xinta Elle Yayaqenih 
Yanin Caalata 

  

 
 

#1 - Koobaahise walal qembisanak naharal Buttah adoytit lih abtah tan yaabal 
walal faxximah yan xalu bahuh edde duudah Yan caagida ken essertam 
duddah.  

Ciggilak koobaahise edde xinta wagsiisak dagoh yan adda fakot gabat 
assagaloh xayyoysak elle faticisanam ken esserele.  
 

#2 – Faxe qaynatih walal qembisaanamak naharal koobaahise abanah yanin 
walal xalu elle baham xiiqah yan caagiidal mabla elle yacenim gabat assagalok 
essertam xiiqtah.  
 

#3 - Butta meqeh yan xalu bahewanah yanin wak qusubah yan edde xinta 
yayyaqonuh gabat assagallok essertam faxxinta. Amannah yan caagidal walal 
soolisanam kee baxsa luk taqabi edde yafdigenih yanin caagidak inki aw 
mangoh yan edde xinta yayyaqenim duuduntah.  
 

#4 - kaxxam gibdih tan aw hangi akah yacenim faxxintah tan caagidal walal 
gexsiisanak naharal koobaahise walal elle miracisanah yanin edde xinta 
yayyaqoonuh ken elle catanam faxxinta.   
 

Amannah yan edde xinta yanim gabatagle leh yan mari loonuh yanin mabla 
xayyoysonuh kaxxa cato le.  
 

5.4 - Dukkoh Edde Xinta 
 

Gaba tasagalo meqeh yan edde xinta yayyaqenim duude weenik edde 
xinta keenih yayyaqenim duuduntah.   
 

Koobaahiseynit walalat arigih rabshat ugusah yan marak tibba iyyanam 
mafaxxinta.  
 

Amannah yan caagidal koobaahiseyni baxsa leh han madqa ayaqewenik 
walal gexsiisam xiqewaytam warissam faxxinta.  

6 Hato Footima - Buta Mabla Yaktubenimi   

 
 

 

A Footimah Hadafa፡- 
 

 Chartittet Yantifiqeminimih hadaf kee manfaqat baxxaqisanama፤ 
 Qangarat elle yantifiqimen madqa baxxaqisanam kee abinal yaybuleenimi, 
 Chartitteh antifiqimiyih gexsol meqem kee inkih tan abak raagitte amogacsa 

abak yaaybulenimi.  
 
 

6.1 - Chartiik Bagul yaktubenimih tu^xiiqi 
 

Butta walal elle gexsiiseh tanim kee xayyoysenih yaanin caagiida kutbel 
raaqisanam koobaahiseyni masquliyyat kinni. Chartik bagul abanah 
yanin kutbe Guumi  kutbek baxsa le. 
 

 Guumak bagul tatrusenih yanin margaqa kee taaxirah ux 
addafakot kinnuk adoytit walalak gaba kalanah yanin wak 
wagitanam kinni.     

 Chartik bagul yaktubenih yaninim walal elle abeenih yanin caagida 
adoytit walal abanah yanin wak gabul luk ken yablenigidih 
masoosak xayyoysanam kinni.  

 

Chartit Yantifiqimenimih tu^xiiq ahak gubal tanim kinni.  
 

 Mango marih fanat walal elle abeenih yanin caagiida masoosak inkih 
tan adoytititte yableenim kee gablusanamih taama abanagidih, 

 Ugusenih yanin mablooli ken ceelol masoosanama 
 Koobaahiseynit inkih tan gexso elle masoosanam kee gabul luk edde 

yaaybulen saami yaceenimi, 
 Takkay ikkah koobaahiseynit inki galik aki gali fanah faxximah yan 

udduurut faxximah yan ximmo ugusak walalak siisikane elle 
kataatanam xiiqan inna masoosenim kinni.  

 
 

6.2 - Madqa Qangor 
 

Madqa Qangara #1 – Qangara Elle raddennal Edde yantifiqeenimi   
 
 

Qangaral Xayi Mablooli mangih Uxxuk yaktuben. Tah takkay immay Elle 

acsube ween innal Maqna milaagaanam fanah gufam xiiqa.   

Mihratleelah tan koobaahisa abak maftacak yan yabti qangor Raaqisa:-   
 Yaabak Maftacah tan Qangor Gitah ankacisaanamma,   

 
 Ta Maftacak yan qangor ankuttubekkah raaqeweem cedaanama,   

 
 Uxuxxuuseenih yuktubeenim kaadu kawsaanama,   

 
 Tonnah gitak tanik kee oggol yasmiteenim   

 

Tah yaanam “uktubem tahanaa ? ugusse ximmo gitah geeh?” 

“uktubem gita tekkek yoh waris?” akah iyyan inna.   
 

Madqa qangara  #2 – Qangara milaagintuh idni esseraanam   
 
 

Gitah tan Qangara yaabe weenik akkek mangom yaabeenik koobaahise qusba 

qangara tascassem xiqtah. Takkay ikkah ፡- 

 

 Adoytit Idni geytam faxxinta , 
 

 bicsiyyi Tonnah yaktubeenim yaaben yab gitah tascassek 

yasmiteenim faxxinta.   
 

Tah yaanam  “Akkel Baxsale Qangarat intifiqe Milaagaanam Taqabi le 

intah?” “intem tannah   ….. igiyyireh an .faxxintah?” iyyaanama. 

 

6.3 - Charti mantafaqah cato le tuxxiqle ximmooma  

Chartit elle yantifiqen inna wagittaamal ciggilta aba/maabina ximmooma tambulle ፡- 
 

 

Maabin -…… caagiidah sinni maqna acayuk  yaktubeenim  gita hinna. 
Uktuba/kassiisenta   
 

Kobxentit kinnim mahabbaalin. Taturte mablah asmat alle waytek  “maca 

aktubo?” inteh esser.   
 

Maabin - …… Waroorih cubbi ab ፡ waroori kee qangor itta yoogorek gabah agle 
leela faxe waytam takkeh tonnah ugutta yeenih numuuy wak massos taamat 
gabah culsa akah aban innah takke.   

Aba  - …….yabaanam  (mabla baxxaaqisaanam) kee kutbe inki adda takkay. Tah 
abaanam gibdah takkay ikkah gexsit dacrisak gexoonuh cato le.   
 

Aba - …… chartil waado edde haanam akkek chartil walal ma faxxiima. Aktube 
waytek tunkuttubem takriye wak chartik tattabal gitah soltam kee gabah agle 
leelak focal gactam faxxinta.   
 

Aba - …… fayxi luk engegey. Chartillih xakabah magacin. Tuxxiqle mabla ugutta 
wak yaabanum fan kabba axcuk yaabaanamat cubbi ab.   
 
Maabina - …… Xer walal yakkem walim aktubekkah charti tattabat soltam ma 
faxxinta. 
 

Xayyowte mabla taktubeemik afal cakkumuk taniih, qaxmaqem ceele waytam 
takkeh. Maftacak tan mabla kee qangor ibbix. Sarrak cakkumuk tan mabla 
baxxaqsi yawqe.  
 

Aba - …… Edde tantifiqe qangor kee maxcooca cubbi faxxa. Ceelalloh “butta 
taama” 
 

Yaanam hinnay  “butta taamah itleenih saaku 4፡00 saaqat sitta geynay” yaanamat 
aysuk radan.  
 

Kulli uddur yasmiteenim faxxintam charti gabah agle leela dubuh hinnay koboxul 
ane waak yen marah faxxinta farmo tatrusaanama. 
 

Aba - …….. Ditiy, kuclinan akkek gersi ximmiya galamat uktub. Qisinnah caxita 
galamitte allak baxsoonuh taqabi leemih taagah keenit mantafaqin.   
 

Maabina - …… qaxmaqe kutbe alle waytek Caxitta kutbeh maktabin. Takkay ikkah 
cubbil yaktubeenim kee fayya ta waroorit dooqaysimak darret yan ummaan kutbe 
akah yakriyen innah faxxinta.   
 

Aba - …… Tuxxiiqil asse chartitte footimah addal takarak sinam ma caagidil walal 
abeenim akah yaaxigen inna aba.   
 

Maabina - ……. Chartil taama dubuh sittat haak mabbaxin. Faxximmi ta caalootal 
inkih  gersim edde anuk dagom takku fayyata buttaati kassiisenta akah yabbixen 
inna kee akah massoysan innah abaanama. Tonnah koobaahisa dubuh ane 
waamih taagah yabbixeenih yanin mabla maqarroysan.   

Mafdaga 7 – Sittinway Callih Cogda   
 
 

Ta mafdagah Hadafitte ፡- 
 

 Takkeh tan Sittinwayitte buttah adoytiitik kulli num isi mabla akah 

yabbixennah fakaanam xiqsiisa miraaciini yanim faxxintaama, 
 

 Gaba edde culusak adoytit caalatih afkan milaagam duuda 

cogda yaybulleenimi,   
 

 Sittin way calli yacem Xiqsiisa xalu le baxsale cogda sittallih 

abaanama,  
 

 Faxe Qaynatih koboxul booddam xiqta taqabile caalootal 

taturam xiqa afkan yaybulleenimi.  
 
 
 

7.1 - Maqna 

Gabah culah ginnimtah tan sittinwayitte yaysiisoonuh beyan faxe qaynatih 

maaqatta kinni.   
 

Gabah Culsi Faxxiimam buttaati sinni sittinway lowsiisaanam xiiqe waan 

waqdi.  
 

Ta Qaynatih caalat ciggiila  qaynatih sittinwayitte addat le ፡- 

 

 Namma numih anay edde mango tattabitteh daqwat aban waqdi,   
 

 Buttah adoytit cunsut le gurral giddi daqwat aban waka,   
 

 Canka mari rabsah yan xongolo yaysabben waqdi , 
 

 Gaba Silkittet daqwat kee asta xongoloh taagah kobox 

aygraaraq yakke waqdi , 
 

 Gitak yewqeeh soxat yan giddiy yan waqdi ,   
 

 Xayyoysa xayyossa caagiida tomcowwe uddurih addat selliime wayta waqdi.   

7.2 – Gaba culsiyya kee Culse wayiyya elle  
yargaqeenim 

 
 

 
 

 

Koobaahisa tawwa ta caagiidat inkih gaba culsaanam mafaxxinta. Maaqatta elle 

beyaanam taqabi nummah bohoyle waqdi kinnuk fooca fanah gexkalit 

akkeleemil yaaminen waqdi kinni. 
 

Margaqa beyoonuh catole Esseroorak baali ፡- 

 

 Nummah Taqabi Gibdih ? 
 

 Isih calli geyam Xiiqah?   
 

 Gabah culsi magid yakke calli baaham Xiiqa?   
 

 Gabah Culsi akah Bice waa Sabab yan kaa?   
 

 Gabah Culsi Dariifa Caaloota biyaaka kaa innaa?   
 

 Gabah Culsi Canka marih kunnabna kee Isil aamaniyya maay xagaah?   
 

Qagaqagitak Gabah Culsi mafaxxiima. Isinnih Calli geewaanam kee tonnah 

Gabah Culsi elle faxxiima caalat yableenim faxxinta.   
 

7.3 – Gabah Culsi Qangoorih Mooxeel   
 

Sissikaah Gibdaabina alle sinni gabah culsa abaanam Xiqsiisa sidoc takke 

Gabah Culsi mooxeelitte tan. Gabah Culsi Radmo:-   
 

• Gabah culsi akah abaanam faxxintam inki canka numul baxsale hangi 

haak akkek canka numih qaku kee tuxxiqsinna cunsut ginniima gida 

hinnay.  
 

• Gabah culsi kulli waqdi doori aba kobox mari faxxiime sinni caalat 

cubbil akah yaaxigen innah ken cata.   
 

• Gabah culsi kulli uddur wadbah lem kobox mari sinni buttah addat 

anuk xalu lennal yaduuren caalata.   

Qimbo Caddo – Tambullem maca kinnim baxxaaqisaanam   

 
 

 

 Tambulleem isih canka macsaba kee mablak eweqqi inteh baxxaaqis , 
 

 Ta caagid dubuk ugutma abak baxxaaqisan wak canka mabul akkek 

uma sababitte baxxaaqisaanam ma faxxinta.   
 

Tahih Ceelallo yakke baxxaqsi”anu ableh anim  …… “ axcuk baxxaaqisaanama.   
 

Nammeyhayto caddo – Doorileela baxxaqsih mattacoon፡- 

 

 Faxxiime sinni abini kataysa xalu baxxaaqisak gabah culsa abaanam 

akah faxxiimem baxxaaqise; 
 

 Xiiqintam kinnuuk tah gibdam kinnuuk massossah tan numuh baxxaaqis; 
 

Tahah ceelallo takke Baxxaqsi “ yoo bohoysa Caagid  …… “ axcuk 
baxxaaqisaanam xiiqinta.  

 

Sidoc hayto Caddo- caalat afkanih milaagaanama:- 

 

 Buttah adoytit maca abam duudam esserak akkek  ….. 
 

 Caalatah calli yascasseenim akah xiiqintannah buttah adoytit essera   
 

Tahah ceelallo yakke baxxaqsi  “ku magan  … maca abaanam tayseeh  …… “ 
axcuk baxxaaqisaanama፡ 

Mafdaga 8 – Gexsit kattaataanama  
 
 

Ta Mafdagah Hadafitte፡- 
 Koboxut gexkalit takkem xiiqinta Qellitta sababitte Fokkaaqaanama;   

 
 Butta mabla kee fayxi ugutma abak kobox xaloot gacsa baxaabaxsale 

maaqattooti yaybulleenimi;  
 

 Gexsit kutbeh kattaatam xiqta cogdaadil walalaanama;   
 

8.1 – Culma Gexsit kattaataanama   
 
 

Kobox xalu baahe kalta Baar le Afeytit yan ፡- 

 

 Ammunti Qambalsimtaamak dagah gibdim kee inkih tan adda tinoluk 

walalaana gidah ekraariseenik muxxi yakke uddur faxxam kinnuuk ;  
 

 Walal hangi taacillah tintiribbixe asmatak axxeeruk gexxa waqdi;  
 

 Gexsit aalat akkek tuxxiiqil asam giti walalah faxxiime waa waqdi;   
 

 Gexsit sissika Udurrutta waqdi ;  
 

 Canka marak cawal celtam tambullee waqdi;   
 

Kobox xalu allewaam taybullee iroh astooti ane waytam bictah. Tohih 

taagah koobaahisa ummaan uddur “gexsit kattaatah” Deqsittam 

Abbinoysen.  
 

8.2 – Gexsit kattaata yaanam maca yaanamaay? 

 

• Gabah culsi inki qaynat kinnuuk koboxul dagal yambulle taqabi 

anewaamah xalootisiyya fokkaaqimuh Massowteh.   
 

• Gexsit Kattaatah dubuk tan hadaf buttah xalootisiyyih gacsah.   
 
 

8.3 – Gexsit Kattaatih Siirat 
  

 
 

 

Gexsit kattaataanamal Fereey takke Rakiiboh Esserenta tan. Koobaahisa 

tiya, nammay, sidoc akkek fereey inkih diggoysaanam Xiiqintah.   

Affar Ximmo Ciggiltam kaana ፡- 

1. Dadal kee Maysaasa Diggoysaanama;   
 

2. Gexsit Diggoysaanama;  
 

3. Sissika Diggoysaanama;  
 

4. Kobxima saffoysaanama;   
 
 

1. Dadal kee Maysaasa Diggoysaanama 
 

Hadaf madisenik waytam gabatagle leh yan marak esser. gabat agleleela 
walalak hadaf qadowak gexamat maay yaabana? Adoytit walal elle gexsisanah 
yaninim aw katatak geytimaanam amuntal axawah yan caagidal maay kinni? 
fooca fannah gexanamih amanti maay lonu?  
 

 Dadal kee Maysaasa Malqo diggoysaanam faxxinta ፡-


o  Dago Mablooli dubuk ugta waka ; 


o  Maqna sinni walal qagqagsi yan waka ; 

o inki inki wak


o  mablah amoggacsih waqdi



2. Gexsit Diggoysaanama 
 

Adoytit tuxxiiqil assise cogda kee Gexsit gitah taamitak esser. Ta cogda kee 

gita magid takkem abbixuk gexam esser. Qusba gexsitiiy, Cogda xayyos.  

 

 Gexsit diggoysaanam Faxxintam Malqooy?  
 

o  Taamal Asse Cogda Xalu baahekkah Raqta Waqdi   

o Gexsit kattaatak gexe waanam Qaddowta waqdi; 
 

3. Sissika Diggoysaanama 
Tumamme faxxinta Sissikal gexak Adoytit Esser. Sittingey guften uddur 

taddiira wadirih adaaruk ken kassis.   
 

 Sissika Diggowtam faxxintam malqooy?
 

o Tumammi widirih raqtam celta waqdi, tumammi 

tasissikem celta waqdi;  

o Kobxima Taribbisem celta waqdi; 
 

o ummaan yeexegen uddur takke. 
 
 

4. Kobxima saffoysaanama 
 

Adoytit mannal yaninim ken esser.   
 

Away kinni wak Gitah kattaataanaa?  
 

Koboxsimak cawal maay cunsuttaah?  
 

Kobox gexsit kee dadalak Rufto cunsuttaa?   
 

 Koboxsima Saffoysaanam Faxxintam malqooy? 
 

o Koboxsima Cawaltaah, yaribbiseeniih tonnah mabla keenik 
tangaggale waqdi inkih.   

 
o Yeexegen uddur abaanama.   

Mafdaga 9 – Walal Xisneena    
 
 

Ta mafdagah Hadafitte ፡- 
 

• Namma baxaabaxsale qaynatih walal yanim yaybulleenimi,  
 

• Namma qaynatih walalal gibdi caagiidal maragaqa yaceenim 

Xiqsissa cogdaadi wagtaanama,  
 

• Namma walalih mooxeelittek inkih fanah madabah siga milaagu 

lowsiisam xiqsiisa baxsale cogda xayyoysaanama, 
 

9.1 – Culma  
 

Inkih tan Walalitte sitta celtam celta. Inkih tan walalitte nammayak tiyak 

teenat raaqan:-tohum  margaqa faxa walal kee margaqa faxe sinni walala.   
 

9.2 – Margaqa Faxe sinni Walal   
 

 Ta qaynatih walal buttah adoytiitih mabla sittat elle tabsan akkek 

oyti elle geyaana. Margaqa faxe sinni walal ceelallo takkeemik 

fanak Ciggiltam geytimta ፡-

• Mabla elle xayyoysaanam xiiqan Amolladi walal yakke wak 

takkay immay margaqa elle amcawwew wayta,   
 

• Oyti tabaatabsa takkuu buttah adoytit abak rag sittak elle 

tabsan akkek sinni caalootallih yaysexeexegen walala.   
 

• Canka marih Dooro akkek maftacak tanim Roorisaana gidah 

yakke walal.   
 

Baxsah Elle yamixxigem – Oyti tabaatabsi yakkem takkay immay Caagiidal 

Sittingey gufaana gidah takkem hinna.  

9.3 – Margaqa Faxa Walala   
  

 
 

 

Margaqa faxa walalah gabah agleleela mabla sitta fan gacisak abina fan 

korsaana gidah akkek xinta tekkeh adoytit abbinos akkek oggol elle 

lennal elle yaaminen.   

Margaqa faxa walal baxsale gino lem kinnuuk koobaahisa 

baxsalennal akah gexsitta innah abaanam faxxinta.   

Mafdaga 10 – Margaqa Mattacooh Catole Afoofa   
 
 

Ta Mafdagah Hadaf ፡- 
 

• Butta Margaqa Elle beyta baxaabaxsale Gititte Roorisaanam kee tonnah 

too gititte Buttah adoytit inkitto abtam akkek  baxanbaxsam qaddoysak,   

• Ummaan Gital abinah take Caaloota Yaybulleenim , 
 

• Baxaabaxsale Margaqa Mattacooh Cogda sittak ittah angaluk Calli 

akah Gufan innah Baxxaaqisaanama.  
 

10.1 - Culma 

 

Margaqa yaceenimih abini koobaahisa elle yaqikkinen gitak tiyak teena.   

 

Mango uddur sittin way hadlimam Margaqa mattacooh caddol axcih 

walal gabah agle leela mabla yabbixeenim kee cunsut le Daqwatih 

addat culan Waqdi.  
 

Gersi walal gexsit mango uddur ixxigal Rakitak takkem kinni wak buttaati 

margaqa fan culoonuh mannal margaqa massoysaanamat gitah 

acsubekkalah tonnah illacabo Xalu gufusam xiiqa Dooritteeta inkih kibim luk 

wagtekkah kinni.  
 

10.2 – Margaqa Mattacool koobaahisa Doori  
 

Butta Margaqa mattacoo caaloota gufan waqdi koobaahisa Ciggiltam abtam 
faxxinta ፡- 

 

 Takkem duudinta Sittin wayitte taynukusem Xiqta Cogda kee 

Afoofa Massoysaanama,   
 

 Meqe Caaloota akah gactannah faxximak sugte gexsititte tanik 

Diggoysaanama,  

 Sittin way Daggoysa gidah takkem xiqta Faxxiime Sinni caaloota 

cisaabisam xiiqa Gabah Culsa,   

 

10.3 – koona Margaqa Doorititte  
Margaqa mattacoo Massoysaana gidah catta Baxaabaxsale Sissik afoofa tan. 

Too Afoofa Massossam:-  
 

 Tamixxige Gexkalititte Akah Xiqsiisan Innah abaanamaay,   
 

 Afeyta Dadlisaanamaay,  
 

 Inki gideh gabah assagolla diggoowu   
 

 Yiimi yaanamih Mabla Fayya hayoonu.   
 

Tahak ummaanih Doori isih is xiqa Oggol kee assacokka elle xayyowta. Inkih 

baxaabaxsale caalatitteh addat taamittam xiqtaama. Tohih taagah Mansoofa 

kinnaane gitah aaxaguk ma mansoofo ma caalatal ma uddur tayfaafe 

yaanam baxisak gitah tan afa buttaatih xayyoysaanam Koobaahisa Qaaqa.  
 

Margaqa Doori  #1 – Amolladih Sittingey gufaanama   
 

Buttah adoytit mabla tabaatabsaanam kee sittallih taamitaanam inkih 

ni adoytiitih fayxi taybullee cogda dadlisam xiiqa walal abaanama, 
 

Koobaahisa Oobay yawqih tan mabloola massoysak sittallih inki siitingey 

gufaana gidah ceelallo akkuk beyaanam Xiiqintah.  
 

Siitallih Abit leh caddo caddoh taqabitte fakak amaatuk  calli gufoonuh 

cogda gersi sittingeyil illacabo cogda abak Beyaanama.  
 

Amolladih sittingey gufoonuh qokolta Cogda:-   
 

 Baarle Sitta ankacisiyyi Saami Yaceemi,  
 Mabloolih Adda faknul walal abooonuh Xiqsissaama,  
 Doorititte inkih fokkaaqam Xiqsiisa,     
 

 Luula Gexsit kattaataamih sabbatah,  

 Inkih tayso edde yakkeenim kee oggolan xaloot gufussa, tonnah   
 Buttah adoytit inkitto abaama.  

Tohuk saduh Amolladih Sittingey gufaanamih cogda Qokle sinni baar le 

uddur beyaama. Tohih taagah ta cogda kulli numih sittingey essertam 

kinnim kee kulli adoytih oggol faxsiisa caagiidah qaynatal abinal assamal 

tayse. 
 

Margaqa Doorit #2 – Mango marih xongoloh mattaco   
Ta Cogda Tayseeh Naharsiino akah tamcawwem faxxinta margaqa doorit 

baxisak takkem kinnuk ummaanih adoyti kulli caagidil xongolo akah 

yaceennah abak doorimta margaqa yaakumik ciggiilih elle baxsan wale kinni.   

Ceelalloh – koboxe adoytiitih takren ximmooma acayuk akkek adoytit 

ximmo akah yaceen innah abak mango dooritittek taysem dooraanam 

xiiqintah.  

Mango dooritittek taysem baxisaanamih cogda Akah Qoklaanam ፡- 

• Siirat katayak abaanam kee Sahlinuk takkeemi ,   
 

• Gabah agle kee mango marih margaqa oggolaama,   
 

• Yab alle waamih taagah Sittin way abaanam Xiiqe waanama,   
 

• Sitta celta Doorititte sissikuk siiratal roorisaanam xiqsiisaama,   
 

• Gabah agle leela xalu sittalih leh sittalih oggolaanama   
 

• Buttah adoytiitih inkittinaane maqarroysaama.   
 

Tohuk Saduh mango dooritittek taysem dooraanamih cogda dago walal 

dubuk yakkem xiiqaamih sabbat kee nummah naharsiino akah tamcawwem 

faxxiimak ten doorititte dagah edde tamaate saami ane waam duuduntaama.  

Margaqa Doorit #3 – mango Xongolo 
  

 
 

 

Buttah adoytit namma Dooritik Xongoloh akkek kutbeh inkitto akah 

Dooran innah abta Cogda kinni.   
 

Mango Xongolo akah Qokkolsimta Sabab፡- 

• Sissikim kee tonnah   
 

• Garuq leh  bohoy alle waama.  
Tohuk sadhu  mango xongoloh cogda akah qokkolsimewaam yayse mara 

kee gaca mara ginaama. Ta weelol xongolo yaceenim buttah adoytit kura 

kurta. Tohih taagah ta cogda kaxxam faxxiime wayta caagiida arcibisna 

gidah edde nantifiqem takke way tonnah butta kurabiyak kaxxa taqabi 

baahe sinni margaqooqil edde nantifiqem tayse.   
 

Margaqa Doori #4 - Bicsiyya 

Ta Cogda bicsiyyi margaqal gufoonuh kinni wak faxsiisiyyi akak doorile 

nammay kee tohuk daga takke Baxaabaxsale Doorititte xayyowtah buttah 

adoytit ma tiya Dooraanam faxxintaamal baxsiman waqdi kinni.   
 

Ta bicsiyyi Cogda ፡- 

 Buttah adoytit qokoltam baxaabaxsale doorititte , 
 

 Tii gersi numih Doorit ma oggola,  
 

 Kulli Dooritittek dago Ximmooma beyak Fanah yan Doorit 

ginaanama,  

 Fanah yan Doorit oggol geya waqdi inkih yeexegen caddol 

yayssenih kalah kaadu dago caddol gace mara yakken .   

 

Ta bicsiyyi Akah Qoklan Sabab:-  
• Baxaabaxsale mabloolik yeexegen ximmooma  beyak Xalu baahaama  

•  fantiino doorit akah beenim faxxiima ankacsa   kee numma 
qadaaqadal rakitak tekkek Qakule gammi daggoowam xiiqa. 

  

 
 

  
 

 

Wohuk saduh bicsiyyi Cogda Qokole sinni adoytit gitah abbixe waytek Adoytit 

sinni mabla maqarroysak Cunsut luk qadaaqadak gersi marih mabla 

boolaysaanam Xiiqaanah.   

 

Margaqa Dooriti  #5 – Awlaytiino Margaqa  
Ta Cogda Tiya akkek tiyak daga yakke mari ane waamih taagah Margaqa Elle 

beyan Cogda.  

Ta cogda Tuxxiiqil assam Buttah addat Kaxxa ixxiga le mihratli yan waqdi, inki 

num akkek exxa faxsissaah, Qambalsima oyti le wak akkek inki num akkek 

exxa dubuh xaluh elle essertiman Caaloota Tan Waqdi.  

Awlaytiinoh tamcawwe Margaqa Elle tamcawwe Cogda Akah Faxxinta Sababitte:-   
• Sissika leemi ,  
• Esserimiyyaa kee Qidiino leemi.  

Wohuk saduh ta cogda Qokle sinni gersi margaqah elle xaamiman caalat 

Qaku leemi, (baxsaluk sinni Satqo edde elle hee waan Caalat yan Waqdi).  

Margaqa yacee Xagar Margaqa yaceek Afal Xalut Xaggiimam Xiiqa xagar 

edde walalisam kee isinni satqo akah edde haan innah abek margaqah 

xaamiman saami taacillah dadalak gexa. 

Mafdaga 11 – Koobaahisiyyi Abina 
 
 

Ta mafdagah Hadafitte፡- 
 

• Kobox xalu lennal akah gaba kalannah diggoowa gidah Koobaahisa 

cata Diggos adda faknu Xayyoysaanamaay,   
 

• Kobox aliftam Xiqsissa baxaabaxsale Gititte yaybulleenimi ,   
 

• Sittingey akah gufe waan innah Abta Gexkaliteetta elle yayxeereenim 

xiiqan Walal yaybulleenimiiy, 

• Abni Taddiira Elle massoysan innak Ceelallo yaybulleenimi   
 

• Qakule Kattat kee Lowsis elle yayxeereenim xiiqan Walal warsaanama.   
 

11.1 - Culma 
 
 

Walal uddur nummah gaba kalaamih taagah walalat yengele marah 

Cunsut ace waannal kobox alfaanam gita hinna. Baxsaluk buttah Abaanam 

faxxinta Abinitte baxisan Waqdi tannal alfaanam Ma faxxinta. Margaqa Elle 

acee waan kobox kinniimih Koobaahisa Amoggacsa akah Abtannah 

faxxinta.  
 

11.2 – Siitingey Akah Gufe waan innah abta Gexekaliteetta 

Yayxeereenimi  
 

Sittingey mabla Oggol geyteh Diggoysan uddur inki num akkek wohuk 

daga yakke mari tibbiyam sugtiiy, raqti kinni.  
 

 Tannah tan Buttah adoytit walalat sinni maglab luk sugoonay immay 

illacaboh geytime xaloot kee gufen Sittingey inki tanuk oggole waanam 

takkeh. 

Sittingey akah gufe waan innah abta gexekaliteetta akah taxxeerennah 

abta Walalak tiyak teena “Sittingey Kiilih Caddo” kinni.  

11.3 – Sittingey kiilih Caddo iyyaanam Maca 
yaanamaay?  

  

 
 

 

Sittingey kiilih Caddo inki wale kinni wak amolladih Sittinway 

maybalaalaqa (baxxaqsa) korisak sittin way caddol yaybulle.   
 

“Sittingey kiilih Caddo” waleh oggol koona caddol baxisak Daffeysa. Tohumuuy ፡- 

 

1. Anu inki tanuk sittingey cinah inkinnah xayyowte margaqa mablah 

duddale filsifinna sadu liyo iyyaanama, 
 

2. Xayyowte Margaqa Mablal kaxxa tibba liyo iyyaanama ,   
 

3. Xayyowte Margaqa Mablal inki akkek namma tibba liyo iyyaanama ,   
 

4. Xayyowte Margaqa Mablal Sittingey liyo iyyaanam, kee tonnah 
5. Xayyowte Margaqa Mablal inki tanuk yoo beytah yaanam kinni.  

 

11.4 – Abni Taddiira Massoysaanama   
 

Margaqa Elle tamcawwe Walalitte inkih edde sellimtam faxxinta Abni Taddiirah 

adda Faknu Massoysaanama. Koobaahisa Tabbixeh tan ajenxah addat Abni 

taddiira edde massoysan uddur haanam faxxinta. Abni taddiirah Massos beyah 

gide caalat elle aninnaan innal dagoo dagiigootaak ilaa Saaqatitte fan takkem 

bictah.  
 

11.5 – Abni Taddiirah Massoosih Caddooda   
 

Abni Taddiira Massoysaanam Ciggiltam Addat le ፡- 

 

• Ma Qaynatih Abinitte Akkelem baxsaanamaay,   
 

• Mannal akkelem Roorisaanamaay , 
 

• Ummaan abinah Madbisaanah Gideey,   
 

• Baxsale abina Abbinoysu waa xagaraay,  
 

• Qambalsima Xalih Baxxaqsaay,  
 

• Ummaan Abinah Abbinos Mascassoosi Yabbixeenim faxxinta.  

Kattat kee Lowsis sabbatah koobaahiseenit ummaan uddur Abni 
Taddiira Ummaan Buttah adoyta lih Sittingey gufak Diggoysaanam 
Faxxinta.   

 
 

  
 

 

11.6 – Taqabih Calli Mattaco 
 

Butta Kattat wagittaamal Elle tatren giti Qaku lem yaaxigen waqdi Taqabi 

Callih Mattacooh gitat Yantifiqeenim faxxinta.  
 

Taqabih Calli Mattaco iyyan Waqdi Gexsit kinnuuk Abni Taddiira akah aracat 

gace waytannah abta caalootah caddol kusaaqisan. Tonnal Koobaahisa 

Ciggilta Qaynatih Esseroora Buttah adoytiitih Xayyoysaanam Xiqqintah. 

Tohuuy ፡- 

 

• Kaxxam gibdiih, korankorsimaah hangi faxxam ku Ikraarok Anni Exxaay?   
 

• Naharsiino akah tamcawwem faxxinta Caagiidah Sabbatah maqaynatih 
Sissik milaagitte Takkem Xiqqintaah? 

 
• Ma qaynatih Xisneena Gexkalit kee bood yakkem xiqaah?   

 
• Maqaynatih Mihrat akkek Afoofat axawle taqabitte nee soolissam 

akkek Nee udurrussam Xiqtaah?  
 

• Hangit haynam Faxxinta Seehadayti Cayla wagittam maay taniih?   
 

• Buttah Adoytit Xagana akah Culte caagid akah abbinoyse wayta Caalat 
macaay?   

Ta weelol Gexkalit kee booditte takkem xiqta baxisseek wadiril buttaati 

tannah tanim elle faktam xiqta Waleela akah baxsan innah koobaahisa ken 

cattam faxxinta.   

Tannah Tan Waleela Sinni gammik Abini taddiira akah massoysaanam Xiqqintam 
hangisaanama.  Taqabih Calli Yaceenim Uddur Beytam Xiqta way buttaati Sittat 
Celta ammuntal Gersi uddur wadirih walal akah abe waan innah abam xiiqa.  

11.7 – Kobox Amoggacsa  
Walalta Buttaati kobox amoggacsa akah aban innah cataanamak 

ossatinah Koobaahisa ciggiltam Abbinossa: 

•  Sugte caagiida Baxisak gaaboysak Fooca fanah too caagiidah 
mannal Calli yaceenim faxxintam yaybulleenimi,   

 
 

• Walalisan Buttaati Ciggilta koboxitteh Ajenxa Akah massoysan innah Ken 
cataanama,   

 
• Kattat Caalatal Margaqa beyaanama- Kutbeyta Gabbaaqu akkek Butta 

gabbaaqu Xayyoysaanam Takkeh,Filib chartil iyyi korsam faxxintaamal 

buttaati maragaqa akah  beytannah cataanama, 

• Adoytit Walal Akah Kusaaqissa innah Cataanama.  
 

11.8 – Walal Lakih Raddi gacsa  
 

Iro koobaahisa Raddi gacsa Elle gaabossa Gita Massossa. Toh ciggiltanna 

Takkem Xiiqintah ፡- 

• Kutbeh yakke kusaaqa , 
 

• Buttaatih Abbobti lih foocak Foocah yakke Walala , 
11.9 – Alif uddurih Mablooli   
Koobaahisa Ummaan Uddur Alifan wak Ciggiltam Baxxaaqisaanam Faxxinta፡- 
• Kobox miraacisaanamih saami geenimih taagah gadda gacsaanamaay , 

 
• Walalat Tengele gabah agle leela tuybullee Qokol kee Cattiimiyyah Gadda 

gacsaanama.   
 
 
 
 
 


